
— 187 —







„Tjhio!"

Samoea orang. pada kenah katarik oewangnja, katjoewali Soei-kian, tapi ia ini poenja pasangan poen tida lebi dari sapoeloe roepiah.

Meliat begitoe, Dian-hoei laloe berkata dengen mesem-mesem :

„Ini ko Kek-hoatj betoel baek sekali dia poenja kasi tanda pada kita Kita dateng-dateng sadja Mantas dia maoe ngetjhio. Kaloe begitoe baeklah, kita jang nanti ngetjhio dia poenja oewang:"

„Engga perdoeli," kata Kek-hoaij. „Di sini kaloe sampe soeda brani doedoek maen, sama' sekali engga poesingin itoe segala djimat Kalongan:"

„Kaloe sampe ditangtangin gitoe," kata Dian-hoei, baeklah kita toeroen djoega: tapi moelah-moelah engga maoe terlaloe gedeh, Kita si maoe pakeh ilmoe rajap sadja: sedikit-sedikit kita maoe garoek dia poenja oewang, sampe penghabisannja pindah ka mari samoeanja."

„Mengkali engga gampang bocat orang Kalongan berboeat begitoe," kata Kek-hoaij. „Kaloe koerang pertjaja, tjoba-tjoba la."

Habis kata demikian, laloe ia taroh 'itoe lopa-lopa jang tadi di atas: medja, tapi sekarang ini soeda terisi dengen boekahan jang baroe.

„Tadi dia boekah angtjhio," kata Dian-hoei dengen soeara menggrendeng, „Sekarang tentoe ang-tjhio lagi. Hajo, angtjhio tjepeh !"

